
info umum

PERSARAAN TUAN HAJI MAT GATI BIN MD DIN

Pengurusan Tertinggi Perpustakaan dan seluruh warga
Perpustakaan Awam Negeri Terengganu merakamkan sekalung
penghargaan dan terima kasih buat Tuan Haji Mat Gati Bin Md
Din atas segala jasa dan sumbangan beliau sepanjang tempoh
perkhidmatan bermula 3 Mei 1987 hingga 20 Mac 2025. Semoga
Allah memberikan kesihatan yang baik, kebahagiaan dan
ketenangan buat beliau.

Selama 38 tahun beliau berkhidmat sebagai Pembantu
Perpustakaan di Bahagian Pengurusan dan Pembangunan
Koleksi, beliau telah menunjukkan dedikasi, komitmen, dan
profesionalisme yang tinggi dalam memastikan pengurusan
bahan koleksi sentiasa teratur dan memenuhi keperluan
pengguna. Kecekapan, kesabaran, serta sikap mesra beliau akan
sentiasa dikenang oleh rakan-rakan sekerja dan seluruh
komuniti perpustakaan.

Kami amat menghargai segala ilmu, pengalaman, dan
bimbingan yang telah dikongsikan oleh beliau. Tiada kata yang
mampu menggambarkan betapa besar jasa beliau dalam
membangunkan perpustakaan ini sebagai pusat ilmu yang
cemerlang

Tahun
Menabur Bakti Sebagai tanda penghormatan, kami ingin merakamkan ucapan
selamat bersara kepada Tn. Hj. Mat Gati Bin Md Din. Semoga
beliau dikurniakan kesihatan yang baik, kebahagiaan yang
berpanjangan, dan menikmati kehidupan yang lebih tenang

bersama keluarga tersayang.
"Jasamu dikenang, baktimu disanjung."

Perigi tuan semak siratan,
Ukur tali Nampak serupa,
Pergi tuan semarak ingatan,
Pembantu Perpustakaan S3 Luhur budi tidak dilupa,
Bahagian Pengurusan
dan Pembangunan Koleksi InsyaAllah, panjang usia kita berjumpa lagi.

Terima kasih, Tn. Hj. Mat Gati Bin Md Din

PROGRAM WORLD #QURANHOUR
PERINGKAT NEGERI TERENGGANU 2025

PPAT, 25 Mac 2025 (Selasa) - Program World
#QuranHour peringkat Negeri Terengganu
telah berjaya dilangsungkan dengan penuh

kemeriahan dan  penghayatan  diiringi
suasana penuh keberkatan. Majlis ini telah
dirasmikan oleh YB. Ustaz Ridzuan bin
Hashim, Pengerusi Perbadanan
Perpustakaan Awam Terengganu.

Program yang bertujuan menyemarakkan
kecintaan terhadap kitab suci Al-Quran ini
turut menyajikan ceramah agama inspiratif

bertajuk  “Al-Quran: Mukjizat Teragung
Sepanjang Zaman". Ceramah disampaikan
oleh Haji Mohd Shukri bin Haji Harun,

Pegawai Penguatkuasa Syariah (PPS) Daerah
Kuala Terengganu, yang mengupas peranan
Al-Quran sebagai panduan hidup, penyuluh
kebenaran, serta mukjizat yang kekal relevan
sepanjang zaman.

Ustaz Muaz bin Mokhtar telah memimpin
bacaan Surah  Al-Saff secara penuh
penghayatan, diikuti sesi tadabbur yang
menyentuh jiwa oleh Tuan Syafig bin Sakri.
Sesi ini membawa para hadirin menyelami
mesej mendalam surah tersebut, sekaligus
memperkukuh kefahaman dan kesedaran
terhadap intipati wahyu llahi.

Program ini tidak hanya menjadi wadah
untuk memperkukuhkan hubungan umat
Islam dengan Al-Quran, tetapi turut
memperlihatkan kesatuan dan semangat
ukhuwah yang utuh dalam kalangan peserta.
Gema bacaan suci yang menggetarkan hati

serta suasana yang penuh ketenangan
menjadikan majlis ini sarat dengan nilai
spiritual.

sorotan

Sebagai salah satu tarikan
utama, Pertandingan Da'i
Junior kategori sekolah
menengah turut diadakan,
dengan matlamat
mencungkil bakat dan
melahirkan generasi muda
yang petah berhujah serta
berkebolehan
menyampaikan dakwah
secara berkesan.

Semoga
terus diperluas dan
diperhebatkan pada masa
akan datang demi
melahirkan masyarakat
yang lebih celik Al-Quran
serta berpegang teguh
kepada ajarannya dalam
setiap aspek kehidupan.

inisiatif sebegini




PROGRAM JALINAN KASIH TAUTAN BUDI
WORLD #QURANHOUR 2025
PERPUSTAKAAN AWAM DAERAH DUNGUN

Dungun, 25 Mac 2025 - Bersempena sambutan World
#QuranHour 2025, Perpustakaan Awam Daerah Dungun
dengan kerjasama Perpustakaan Cendekiawan UiTM Cawangan
Terengganu dan Pusat Aktiviti Warga Emas (PAWE) telah
menganjurkan Program Jalinan Kasih Tautan Budi, bertempat
di Perpustakaan Awam Daerah Dungun.

Program ini bertujuan memupuk semangat kebersamaan,
memperkukuh hubungan antara generasi serta meningkatkan
kecintaan terhadap al-Quran dalam kalangan masyarakat
setempat.

Majlis dimulakan dengan ucapan aluan oleh pihak penganjur,
diikuti dengan sesi tadabbur Surah As-Saff yang penuh
penghayatan disampaikan oleh Dr. Abdul Wahab bin Md. Ali,
Pensyarah Kanan dari Akademi Pengajian Islam Kontemporari
(ACIS), UiITM Dungun. Sesi ini memberi pencerahan mengenai
makna dan pengajaran daripada Surah As-Saff dalam konteks
kehidupan seharian.

sorotan

Selain itu, pelbagai aktiviti sampingan turut diadakan
bagi memeriahkan suasana, antaranya:

- Pertandingan Tulisan Jawi Cantik

- Pameran Buku

- Mengacau bubur lambuk secara gotong-royong

- Pemeriksaan kesihatan percuma

Program ini turut menjadi platform penting dalam
mengukuhkan jalinan kerjasama antara agensi apabila
diakhiri dengan majlis penandatanganan Letter of
Intent (LOI) serta sijil jaringan kolaborasi antara
Perpustakaan Awam Daerah Dungun, UiTM Cawangan
Terengganu dan PAWE.

Majlis penutup telah disempurnakan oleh Tuan Haji
Mohd Hanafiah bin Hitam, Pegawai Khas kepada ADUN
Sura, yang turut menyatakan sokongan terhadap
usaha-usaha memasyarakatkan al-Quran melalui
pendekatan yang inklusif dan pelbagai lapisan.

Program ini bukan sekadar acara tahunan, tetapi turut
menjadi wadah menyuburkan budaya ilmu dan nilai
murni berteraskan al-Quran. Semoga inisiatif seperti ini
terus diperkasa dan diperluaskan ke seluruh komuniti.
“Al-Quran: Mukjizat Sepanjang Zaman, Panduan
Sepanjang Hayat.”



PERPUSTAKAAN AWAM DAERAH MARANG
JAYAKAN PROGRAM WORLD #QURANHOUR 2025

25 Mac 2025 | 24 Ramadan
1446H — Perpustakaan Awam
Daerah Marang telah
menganjurkan Program World
#QuranHour 2025 bertempat
di Dewan Amal, Perpustakaan
Awam Daerah Marang, yang
berjaya menarik penyertaan
seramai 90 orang peserta
terdiri daripada pelajar dan
guru dari sekolah-sekolah
sekitar.

Program dimulakan dengan
sesi Tazkirah dan Tadabbur

Surah Al-Saff, yang
memberikan penghayatan
mendalam terhadap
mesej-mesej utama  surah

tersebut, sebelum diteruskan
dengan bacaan beramai-ramai
Surah Al-Saff, dipimpin dengan
penuh penghayatan dan rasa
kebersamaan.

Antara aktiviti sampingan yang turut memeriahkan
program termasuk:

- Kuiz Ramadan - Disertai oleh 50 orang peserta
- Kuiz U-Pustaka - Disertai oleh 40 orang peserta

Kedua-dua kuiz ini bertujuan untuk menguji
pengetahuan peserta dalam aspek agama serta
memperkenalkan kemudahan perpustakaan digital
seperti U-Pustaka kepada komuniti pelajar.

Majlis perasmian telah disempurnakan oleh
Pengetua Sekolah Menengah Agama Marang, Ustaz
Tuan Zaki bin  Tuan Mamat, yang turut
menyampaikan kata-kata motivasi dan penekanan
terhadap peranan al-Quran dalam membentuk
sahsiah generasi muda.

sorotan

Program ini telah berjaya

mengangkat semangat
“MengQURANkan Bangsa,
MenglKHLASkan Ummah”,

selaras dengan objektif World
#QuranHour yang membawa
mesej perpaduan, keinsafan
dan transformasi diri
berlandaskan kalamullah.

Semoga usaha sebegini terus

menyemarakkan budaya
membaca dan menghayati
al-Quran  dalam kalangan
masyarakat, khususnya

generasi muda yang bakal
mewarisi masa depan ummah.

WORLD #QURANHOUR 2025

PERPUSTAKAAN DESA YPK CHENDERING

25 Mac 2025 | 24 Ramadan
1446H - Perpustakaan Desa
YPK Chendering telah diberi
penghormatan sebagai tuan
rumah bagi penganjuran
program World #QuranHour
2025 peringkat daerah Kuala
Terengganu dan Kuala Nerus.
Program ini berlangsung
dengan penuh penghayatan
bermula jam 10.30 pagi dan
dikendalikan melalui Bahagian
Rangkaian Perpustakaan,
Perbadanan Perpustakaan
Awam Terengganu (PPAT).

Oleh

bin Mohd Hassan

arhaban ya Ramadhan!
Bulan Ramadhan yang
penuh rahmat dan

M berkat akan tiba tidak

lama lagi. Sudah tiba masanya buat
semua umat Islam untuk
menyambut ‘tetamu’ mulia ini
dengan kebahagiaan. Bulan yang
ditunggu-tunggu oleh seluruh

umat islam kerana limpahan
kemuliaan dan keberkatan yang
terkandung sepanjang bulan
berkenaan.

Masyarakat dahulu melalui
beberapa’ fasa | peralihan dalam
mendapatkan makluman
perkabaran hadirnya bulan
Ramadhan. Beduk merupakan satu
alat yang digunakan oleh
masyarakat dahulu bagi
menyampaikan perkabaran

hadirnya bulan Ramadhan pada
tahun tersebut. Beduk merupakan
satu alat yang sinonim digunakan
di masjid-masjid dan surau-surau
bagi menyampaikan setiap
perkabaran seperti masuknya
waktu azan,masuknya waktu sahur
dan waktu berbuka,

'\é Mohamad Zainal

pemberitahuan kepada masyarakat
menyambut bulan Ramadhan dan Hari
Raya. Beduk juga digunakan sebagai alat
untuk menyampaikan perkabaran berita

kematian yang berlaku. Walaupun
penggunaan Beduk  merangkupi
pelbagai  tujuan, namun  setiap

pemakluman itu mempunyai paluan
dengan nada yang berbeza bagi
memberitahu tujuan tersebut.

Suasana sambutan setelah kedengaran
ketukan:Beduk menyambut ramadhan
disasmbut dengan kemeriahan oleh
seluruh masyarakat kampung terutama

kanak-kanak dengan riuh rendah
mengelilingi kampung bagi
menyampaikan berita kepada

penduduk kampung yang jauh dari
kedenganran paluan Beduk. Fungsi
Beduk pada masa itu sangatlah penting
dengan kegunaannya melangkau
kepelbagaian tujuan.

artikel

Selain menjaga hubungan dengan Allah,
hubungan sesama manusia juga perlu
dititikberatkan. Kedua-dua hubungan ini
perlu seimbang untuk memudahkan
urusan kehidupan kita. Janganlah
sehingga terlalu ingin  menjaga
hubungan dengan Allah, hubungan
dengan manusia retak.

Masyarakat melayu sememangnya
penuh dengan adat dan tradisi yang
diwarisi sehingga ke hari ini. Amalan
Bertukar Juadah sepanjang bulan
Ramadhan merupakan salah satu tradisi
yang diwarisi kita hari ini. Bertukar juadah
merupakan satu amalan yang dapat
mewujudkan satu masyarakat yang
prihatin. Tanpa mengira pangkat dan
darjat, amalan ini  amalan ini
mewujudkan masyarakat yang
mengambil berat akan keperluan dalam
komuniti. Semangat kejiranan dan kasih
sayang terus mekar umpama pepatah
Melayu yang menyebutkan bulat" air
kerana pembentung, bulat manusia



4 artikel

kerana maufakat. Begitulah gambaran tradisi masyarakat desa.

Kemeriahan semasa bulan Ramadhan tidak hanya disambut dengan paluan Beduk dan Bertukar Juadah.
Halaman rumah penduduk desa pada waktu itu meriah dengan pemasangan Pelita di sekeliling rumah. Di akhir
Ramadhan terutamanya akan menjadi lebih meriah sejak 10 malam terakhir. Penduduk desa yang yang secara
beramai-ramai ke masjid bagi menunaikan ibadah solat sunat Terawih akan di terangin dengan cahaya terang
pelita yang dinyalakan di setiap rumah penduduk desa. Suasana ini masih lagi dapat dilihat dan dirasai di
sesetengah tempat yang masih mengharapkan cahaya pelita ini pada waktu malam bagi kawasan kampung
yang belum mendapatkan bekalan lampu elektrik.

Allah menggalakkan manusia untuk saling kenal mengenal. Sama ada sesama orang Islam atau bukan orang
Islam, kerana hakikat agama Islam itu adalah agama Rahmatan Lil Alamin, iaitu untuk memberikan keselamatan
dan kedamaian kepada seluruh umat manusia.

Semoga Ramadhan kali ini kita mampu buat lebih baik daripada yang lepas. Ayuh sama-sama menuju keredhaan
dan pelukan rahmatNya. Aamiin!

Mohamad Zainal bin Mohd'\Hassan [a ' i i . = e
Penolong Pustakawan Kanan )\ Mme A |
Perpustakaan Awam Daera?‘»\Hulu Terengganu - _

\ \

